
Ұлттық экономика вице-министрінің

Мемлекеттік басқару деңгейлері арасында

өкілеттіктерді қайта бөлу мәселелері

бойынша баяндамасы

Құрметті депутаттар!

2 слайд

Мемлекет басшысы алдымызға нәтижелілік қағидаттары, ашықтық және қоғамға есептілік негізінде мемлекеттік басқарудың жаңа түрін қалыптастыру міндетін қойды.

Қазақстан Тәуелсіздік алғаннан бастап мемлекеттік аппарат үш рет ауқымды әкімшілік реформаға ұшырады 
(1997 жыл, 2007 жыл, 2013-2014 жыл):

1997-2001 жылдары – әкімшілік - бюджеттік реформа;

2007 жылы – мемлекеттік жоспарлау қадамдарын қайта қарау, мемлекеттік басқару құрлымдарын жетілдіру;

2013-2014 жылдары – мемлекеттік басқару органдары арасындағы өкілеттіктердің аражігін ажырату, соның ішінде жергілікті атқарушы институтын күшейту, мемлекеттік басқару жүйесінің бағыттарын жеке жетілдіру нақты қадамдарды қабылдау.

Ауқымды конституциялық реформа 2017 жылы өтіп, Мемлекет басшысынан Парламентке және Үкіметке өкілеттіктер қайта бөлінуінің шеңберінде биліктің барлық тармақтарының деңгейін арттырды.

Әрбір кезең өз уақытының талабына жауап бере алды.

Құрметті депутаттар!

Мемлекеттік басқару саласындағы соңғы жетістіктер Сіздің тікелей қолдауыңызбен мүмкін болды.

Тек өткен жылы Ұлттық экономика министрлігі әзірлеушісі болып табылатын 10 Заң қабылданды.

Қаралатын Заң жобасы Үкіметтің заң жобалау жұмыстарының өткен жылғы жоспарын іске асыруға дайындалды (24.12.2018 ж. № 869 бекітілді).
Оны әзірлеу алдыңғы реформалардың қисынды 
жалғасы болды. Жалпы, өкілеттіктерді қайта бөлу басқарудың оңтайлы құрылымын қалыптастыруға ықпал етеді. 
Бұл Мемлекет басшысы алдымызға қойған басты міндет.

Слайд 3

Жоба стратегиялық құжаттарда, ел басшылығының тапсырмаларында және сарапшылардың ұсынымдарында айқындалған басымдықтарды ескере отырып, 
Мемлекет басшысының өкілеттігін қайта бөлу туралы актісінің талаптарын сақтай отырып дайындалды.

Анықтама ретінде:

Нұртай Салихұлы Заң жобасымен 55 заңнамалық актіге, оның ішінде 5 - кодекстерге және 50 - заңдарға түзетулер енгізілгенін атап өтті.

Слайд 4

Үкіметтен министрліктерге 88 өкілеттік беріледі.

Мысалы, уәкілетті органдарға құжаттардың үлгілік нысандарын дербес бекіту құқығы беріледі (БҒМ - Жасөспірімдер 
үйі туралы үлгілік қағидаларды бекіту, Әділетмині - типтік жарғылар, Қаржымині және ҰЭМ). 

Сонымен бірге, министрліктер арасында 2 функция қайта бөлінеді.

Орталықсыздандыру жалғасуда, орталықтан өңірлерге 
3 функция беріледі (жол белгілерін орнату, арнайы қызметтердің қажеттілігіне талдау жүргізу).

Облыстық деңгейден ауданға – жолаушылар көлігін дамытудың кешенді схемасын және жол қозғалысын ұйымдастыру жобаларын әзірлеу жөніндегі өкілеттік беріледі.

Өкілеттіктерді қайта бөлу қабылданған шешімдер үшін уәкілетті органдардың дербестігі мен жауапкершілік деңгейін арттыра отырып, үкіметті салаларда саясатты қалыптастыруға бағыттауға мүмкіндік береді, сондай-ақ оларды қабылдаудың жеделдігін қамтамасыз етеді. 

Слайд 5

Бірінші. Өкілеттіктерді Үкіметтен министрліктерге беру (барлығы 88 функция).

Үкімет басымдықтарының бірі орталық пен өңірлер арасында өкілеттіктерді бөлу болып табылады.

Бұл мемлекеттің сервистік моделін қалыптастыру шеңберінде мұндай тәсіл қоғамның сұраныстарына жедел ден қоюды қамтамасыз ететіндігіне байланысты.

Мысалы, жыл сайын 10 мыңнан астам адам үйде арнаулы әлеуметтік қызмет көрсетуге құжаттар ресімдеуге өтініш береді.

Бұл өтініштерді Білім және ғылым министрлігі 
3 күн ішінде қарады.

Бір қарағанда, өтінімді қарау үшін қысқа мерзім берілді.

Сонымен қатар, оларды жеткізуге айтарлықтай 
уақыт кетеді.

Ұсынылған түзетуді қабылдаумен халыққа осы қызметті алудың ыңғайлы тәсілі ұсынылатын болады.

Слайд 6

Екінші. Министрліктер арасындағы өкілеттіктерді беру (2 функция).

Әкімшілік рәсімдерді белгілеу қағидаттарының бірі –  барлық мемлекеттік органдар мен лауазымды тұлғалардың құзыретін нақты ажырату.

Заңнама талаптарын сақтау шеңберінде тарихи және (немесе) мәдени құндылығы бар жазбаларды сақтау тәртібін анықтау жөніндегі өкілеттікті Ақпарат және қоғамдық даму министрлігінен мұрағаттар мен құжаттаманы басқару жөніндегі уәкілетті орган ретінде Мәдениет және спорт министрлігіне беру ұсынылады.

Сондай-ақ ауыл шаруашылығы министрлігінен экология, геология және табиғи ресурстар министрлігіне табиғи ресурстардың ұтымды пайдаланылуын бақылау және қадағалау жөніндегі өкілеттік беріледі.

Слайд 7

Үшінші. Одан әрі орталықсыздандыру.

Аймақтарға шекаралық аймаққа кіретін жолдарда жол (ақпараттық) белгілерін орнату құқығы беріледі.

Қазір 51 өткізу пункті бар,оның ішінде жергілікті желінің автожолдарында 15 пункт орналасқан.

Осыған қарамастан, Индустрия және инфрақұрылымдық даму министрлігі тиісті белгілерді орнатуға жауап береді.

Білім және ғылым министрлігінен өңірлерге арнаулы әлеуметтік қызметтерге қажеттілікті талдауды жүргізу бойынша өкілеттік беріледі.

8 слайд

Төртінші. Өкілеттіктерді облыстық деңгейден аудандық деңгейге беру

Атап айтқанда, аудандық әкімдіктерге жолаушылар көлігінің кешенді сызбасын және жол қозғалысын ұйымдастыру жобаларын әзірлеу құқығы беріледі.

Бұл түзету Өңірлерді дамыту мәселелері бойынша шешімдер қабылдау кезінде дербестік бөлігінде жергілікті атқарушы органдардың өкілеттіктерін күшейту жөніндегі мемлекетте жүргізіліп жатқан саясатқа негізделген

9 слайд

Мемлекеттік органдардың еңбекақы төлеудің жаңа жүйесіне көшуін қамтамасыз ету үшін Бюджет кодексіне түзетулер ұсынылды, оларды қабылдау штат санын оңтайландыру кезінде босаған қаражатты мемлекеттік қызметшілердің жалақысын арттыруға бағыттауға мүмкіндік береді

Мемлекеттік органдардың бірінші басшылары 2018 жылдан бастап өз бетінше санын оңтайландыруға және жұмыстан босатылған қаражатты еңбекке ақы төлеуді арттыруға жіберуге құқылы.

Бірақ тиісті нәтижелер жоқ, өйткені бұл қаражатты мемлекеттік органға сақтаудың заңнамалық тетігі жоқ.

Сондай-ақ, заң жобасында жекелеген мемлекеттік органдардың өкілеттіктерін қысқарту және арттыру бойынша да түзетулер енгізілген.

Атап айтқанда, Қаржы министрлігінің: Бухгалтерлік есеп саласындағы ұлттық стандарттарды артық ретінде жариялау жөніндегі функциясын алып тастау ұсынылады.

Сонымен қатар, 4 мемлекеттік органға (ЭГТРМ, ІІМ, ЦДИАӨМ, ҚМ) қосымша өкілеттіктер береді.

Сондай-ақ бірқатар заңдарға сәйкес келетін түзетулер қарастырылған (дипломаттарға арналған нормативтер). 

Мысалы, радиожиілік саласындағы уәкілетті органның атауы (радиожиілік қызметі).

5 түзету нақтылайтын сипатқа ие. Олар "тіл туралы" (Үкімет жанындағы ономастикалық комиссияның мәртебесі айқындалады) және «Күзет қызметі туралы» заңға енгізіледі («күзет қызметінің субъектілері жеке күзет ұйымдарының ұғымымен ауыстырылды»).
10 слайд

Құрметті депутаттар! 

Заң жобасында ұсынылған өзгерістер басқарудың тиісті деңгейлерінің дербестігін одан әрі арттыруға ықпал етеді.

Жобаны іске асыру мемлекеттік бюджеттен қосымша қаржылық шығындарды талап етпейді және теріс әлеуметтік-экономикалық және құқықтық салдарға әкеп соқпайды.

Назарларыңызға рақмет!

Қолдауыңызды сұраймын!

